Стенограмма 27 февраль 2014 жыл. Аркандай маселе, КР Жогорку Кеңеши


Т.ЗУЛПУКАРОВ. Рахмат. Кийинки сөз депутат Жумабеков Дастан Артисбековичте. 


Д.ЖУМАБЕКОВ. Рахмат. Урматтуу Өкмөттүн өкүлү сизге кайрылып кетет элем да. Талас областынын Бакай-Ата районунда Сералжын деген алтын чыккан, кен байлык чыккан жерге лицензия берилген экен да 2013-жылы. Анан бул Кыргызстан деген айылга жакыныраак жайгашып калган экен месторождения бүгүнкү күндө ал жерде элдин кайрылуусу боюнча ар кандай чатактар чыгып башталыптыр да. Ошол фирма барып алып элди экиге бөлүп коюптур. Ачылсын анан жабылсын деген тараптарга акча таркатып ошондой иштерди жүргүзүп бир айылды экиге бөлүп жатат да. Элдин ортосунда ушул фирма эмес эми элдин ортосунда проблемалар башталыптыр. Ушундай тартип бузууларга ушундайга жол берген фирмаларга кантип лицензия берилди анан кийин ошондой иштерди алып барганда биздин мамлекет Өкмөт каякка карап отурат. Элдер айтып жатат бир үй менен экинчи үй кошуналар бири бирибизди карай албай калдык деп жатышат. Ошого бир чара көрсөңүздөр. Анан кийин лицензия кандай берилди ошону кандай айылга ушул айылга районго зыяны бар анын барын териштирип мага бир протоколдук жазуу түрүндө кайрылып берсеңиздер тез арада.

